
Татарстан Республикасы Дәүләт 
идарәсен цифрлы нигездә үстерү, 
мәгълүмат технологияләре һәм 
элемтә министрлыгының 2020 елның 
13 ноябрендәге п/445 номерлы 
боерыгы белән расланды 
 

«Минем субсидияләр» мәгълүмат системасы турында 
 нигезләмә 

 
1. Әлеге Нигезләмә «Минем субсидияләр» (алга таба – Система) мәгълүмат 

системасы эшен оештыру тәртибен билгели. 
2. Система булдыруның максаты – Татарстан Республикасының дәүләт 

идарәсендә, дәүләт һәм муниципаль хезмәтләр күрсәтүдә цифрлы технологияләрне 
куллануның нәтиҗәлелеген арттыру; дәүләт һәм муниципаль хезмәтләр күрсәтүнең 
актив рәвешен, шулай ук ярдәм чараларын гамәлгә кертү. 

3. Система Татарстан Республикасында юридик затларга һәм шәхси ярдәмче 
хуҗалык алып баручы гражданнарга дәүләт ярдәме күрсәтү процессларын 
цифрлаштыру өчен билгеләнгән, шул исәптән түбәндәгеләр өчен дә: 

Татарстан Республикасында юридик затларга һәм шәхси ярдәмче хуҗалык алып 
баручы гражданнарга ярдәм чаралары күрсәтә торган оешмалар, ведомстволар һәм 
муниципаль хакимият органнары реестрын алып бару; 

Татарстан Республикасында ярдәм чараларыннан файдаланучылар (юридик 
затлар һәм шәхси ярдәмче хуҗалык алып баручы гражданнар) реестрын алып бару; 

Татарстан Республикасында юридик затларга һәм шәхси ярдәмче хуҗалык алып 
баручы гражданнарга ярдәм чаралары реестрын алып бару; 

ярдәм чарасыннан файдалану өчен гариза тапшыруның электрон формасын 
бирү; 

ярдәм чараларыннан файдалану турында хисап тапшыруны электрон формасын 
бирү; 

кирәкле ярдәм чараларын сайлап алу механизмын бирү; 
Татарстан Республикасында күрсәтелә торган ярдәм чаралары турында аналитик 

һәм статистик мәгълүмат бирү; 
юридик затларга һәм шәхси ярдәмче хуҗалык алып баручы гражданнарга ярдәм 

чаралары күрсәтү өлкәсендәге законнарның үз вакытында үтәлешен контрольдә тоту. 
4. Система түбәндәгеләрне тәэмин итә: 
файдаланучының ярдәм чаралары критерийларына туры килү-килмәвен 

автоматлаштырылган рәвештә тикшерә; 
кәгазьдә тапшырыла торган мәгълүмат күләмен минимальләштерә; 

мәгълүматларны онлайн-режимда тапшыруны гамәлгә ашыра; кертелгән 
белешмәләрне кертү, тапшыру вакытын, аларның тулы һәм төгәл булуын теркәүне, 
аларның авторларын күрсәтүне һәм белешмәләрнең хәрәкәт итү тарихын күзәтү 

мөмкинлеген бирә торган мәгълүмат тапшыру мөмкинлеген тәэмин итеп, Системадан 
файдаланучылар тарафыннан кертелгән мәгълүматны ала, эшкәртә һәм җиткерә; 

Россия Федерациясе законнарында билгеләнгән персональ белешмәләрне 
яклауга карата таләпләр нигезендә персональ белешмәләрнең куркынычсызлыгын 
тәэмин итә; 

Системадан файдаланучылар тарафыннан кертелгән мәгълүматны Системаның 
белешмәләр базасы серверларында саклый. 

5. Система түбәндәге функциональ системалардан тора: 
«Ярдәм чаралары реестры»; 
«Ярдәм чараларыннан файдаланучылар реестры»; 
«Ярдәм чаралары күрсәтүче оешмалар реестры»; 
«Белешмәләр фабрикасы белән интеграцияләү»; 
«Ведомствоара электрон хезмәттәшлек системасы һәм чиктәш системалар белән 
интеграцияләү»; 
«Ярдәм чараларыннан файдаланучыны бәяләү»; 
«Белешмә мәгълүмат»; 
«Ярдәм чараларыннан файдаланучының автоматлаштырылган эш урыны»; 
«Башкаручының автоматлаштырылган эш урыны»; 
«Система администраторының автоматлаштырылган эш урыны»; 
«Журналлаштыру»; 
«Мәгълүмат куркынычсызлыгын тәэмин итү». 
6. Системадан файдалану мөмкинлеге кабул ителгән рольләр, бурычларны бүлү 

һәм вәкаләтләрне минимальләштерү принциплары нигезендә гамәлгә ашырылган, 
алар, аутентификация һәм авторлаштыру чараларын кулланып, Системадан 
файдаланучыларның эш регламентында билгеләнә. 

7. Системаның эшләвен тәэмин итүче оешма – катнашучылар булып 
түбәндәгеләр тора: 

дәүләт заказчысы – эшләр башкаруга, хезмәтләр күрсәтүгә заказлар 
урнаштырганда Татарстан Республикасы бюджеты акчаларын алучы булып торган 
Татарстан Республикасы вәкаләтле органы; 

техник оператор – Системаны булдыру, үстерү һәм техник яктан тәэмин итү, 
Системада эшкәртелә торган мәгълүматны техник яклауны тәэмин итүче оешма;  

функциональ оператор – Системада персональ мәгълүматларны эшкәртүне 
оештыра торган, шулай ук персональ мәгълүматларны эшкәртү максатын, 
эшкәртелергә тиешле персональ мәгълүматларның составын, Системада персональ 
мәгълүматлар белән башкарыла торган гамәлләрне (операцияләрне) билгели торган 
дәүләт органы яисә аның структур бүлекчәсе;  

мәгълүмат белән алмашу операторлары – катнашучы – оешмалар арасында 
төзелгән килешүләр нигезендә мәгълүмат алмашу кысаларында мәгълүмат алучылар 
яки мәгълүмат белән тәэмин итүчеләр булып торган оешмалар; 

функциональ кулланучы – оештыру һәм техник шартларны, мәгълүмат 

куркынычсызлыгының әлеге Нигезләмә нигезендә билгеләнгән ярдәмче системасы 
таләпләрен үтәгән очракта, функциональ оператор белән килештереп, Системадан 
файдалану мөмкинлеге бирелгән Татарстан Республикасы дәүләт органы, Татарстан 
Республикасы муниципаль берәмлеге җирле үзидарә органы. 

8. Системадан файдалану барышында катнашучы – оешмаларның бурычлары: 
8.1. Техник оператор бурычлы: 
исәпкә алу язуларын, шулай ук Системага карата эксплуатация документларын 

ясау юлы белән, функциональ операторга Системадан файдалану мөмкинлеген 
бирергә; 

функциональ кулланучыны Системага тоташтыруны тәэмин итәргә; 
Системаның тотрыклы һәм өзлексез эшләвен тәэмин итәргә; 
үткәрелә башлар алдыннан кимендә ике көн алдан функциональ операторга 

регламент эшләре турында хәбәр итеп, Системаның функциональ ярдәмче 
системаларының техник һәм программа эшчәнлеген тәэмин итәргә; 

персональ мәгълүматларның конфиденциальлеген саклауны һәм аларны 
эшкәрткәндә персональ мәгълүматларның куркынычсызлыгын тәэмин итәргә. 

8.2. Функциональ оператор бурычлы: 
Системага кертелә торган мәгълүматларның дөреслеген һәм актуальлеген 
тәэмин итәргә; 
персональ мәгълүматларның конфиденциальлеген саклауны тәэмин итәргә. 
8.3. Функциональ кулланучы бурычлы: 
дәүләт органы, җирле үзидарә органының боеру акты нигезендә Системада 

эшләү өчен җаваплы хезмәткәрләрне ачыкларга һәм билгеләп куярга (алга таба – 
җаваплы хезмәткәрләр); 

конфиденциаль мәгълүматны һәм персональ мәгълүматны саклау кагыйдәләре 
һәм чаралары белән танышуны күздә тоткан җаваплы хезмәткәрләрнең беренчел 
инструктажын үткәрергә; 

Системадан файдаланучыларның эш регламентында каралган срокларда 
мәгълүматларны Системага кертүне тәэмин итәргә; 

Системага кертелә торган мәгълүматларның дөреслеген һәм актуальлеген 
тәэмин итәргә; 
персональ мәгълүматларның конфиденциальлеген саклауны һәм аларны 

эшкәрткәндә персональ мәгълүматларның куркынычсызлыгын тәэмин итәргә. 
8.4. Мәгълүмат белән алмашу операторлары бурычлы: 
персональ мәгълүматларның конфиденциальлеген саклауны һәм аларны 

эшкәрткәндә персональ мәгълүматларның куркынычсызлыгын тәэмин итәргә. 
9. Катнашучы – оешмаларның җаваплылыгы: 
9.1. Дәүләт заказчысы түбәндәгеләр өчен җаваплы була: 
Системага техник яктан эшләрлек итеп карап тоту эшләрен башкару (хезмәтләр 

күрсәтү) өчен билгеләнгән тәртиптә башкаручыларны билгеләгән өчен; 
Системага техник ярдәм күрсәтү буенча эшләрне башкаручылар (хезмәтләр 

күрсәтүчеләр) белән дәүләт контрактлары төзегән өчен; 

Системаны үстерү һәм техник яктан ярдәм итү чараларын финанслау өчен. 
9.2. Техник оператор түбәндәгеләр өчен җаваплы була: 
Системаның эшләвен тәэмин итә торган сервер һәм челтәр җиһазларының 

өзлексез эшләвен тәэмин итү өчен; 
Системаның функциональ системаларының өзлексез эшләвен тәэмин итү өчен; 
Системаның функциональ системаларын камилләштерү өчен;  
функциональ кулланучыларга техник ярдәм күрсәтү өчен;  
функциональ кулланучыларны укыту һәм (яки) яңадан укытуны оештыру өчен;  
функциональ кулланучылар өчен методик материалларны актуальләштерү өчен;  
Системада эшләгән вакытта барлыкка килгән өзеклекләрне бетерү өчен; 
Системадан файдалану өчен исәпкә алу белешмәләрен (логин һәм парольне) 
таратмау өчен.  
9.3. Функциональ оператор түбәндәгеләр өчен җаваплы була:  
Системага кертелә торган мәгълүматның дөреслеге һәм актуальлеге өчен; 
Системада персональ мәгълүматларны эшкәртү өчен. 
9.4. Функциональ кулланучы түбәндәгеләр өчен җаваплы була:  
Системага кертелә торган мәгълүматның дөреслеге һәм актуальлеге өчен; 
Системада эшкәртелә торган персональ мәгълүматларны таратмау өчен; 
Системадан файдалану өчен исәпкә алу белешмәләрен (логин һәм парольне) 
таратмау өчен; 
норматив хокукый актлар һәм башка документлар нигезендә Системада эшләүгә 

карата таләпләрне үтәү өчен. 
9.5. Мәгълүмат белән алмашу операторлары тапшырыла торган мәгълүматның 

дөреслеген, актуальлеген һәм конфиденциальлеген законнар нигезендә тәэмин итү 
өчен җаваплы була. 

10. Системаның мәгълүмат куркынычсызлыгын тәэмин итү оешма – катнашучы 
тарафыннан «Персональ мәгълүматлар турында» 2006 елның 27 июнендәге 152-ФЗ 
номерлы Федераль закон, Россия Федерациясе Хөкүмәтенең «Персональ белешмәләр 
системаларында эшкәрткән вакытта персональ белешмәләрне яклауга карата таләпләр 
раслау турында» 2012 елның 1 ноябрендәге 1119 номерлы карары, Техник һәм эксперт 
контроле буенча федераль хезмәтнең «Персональ мәгълүмат системаларында 
эшкәрткәндә персональ мәгълүматларның иминлеген тәэмин итү буенча оештыру һәм 
техник чаралар составын һәм эчтәлеген раслау турында» 2013 елның 18 февралендәге 
21 номерлы боерыгы нигезендә гамәлгә ашырыла. 

Система кысаларында мәгълүмат куркынычсызлыгын тәэмин итү – рөхсәтсез 
файдалану мөмкинлегеннән, саклана торган һәм тапшырыла торган мәгълүматның 
бөтенлеген һәм дөреслеген бозудан яклау буенча чаралар комплексы каралган. 

Системада мәгълүматны саклау Системада эшләү таләпләрен үтәү буенча 
программа-техник чаралар һәм оештыру чаралары комплексы ярдәмендә тәэмин 
ителә. 


